
Fylgt úr hlaði  

Djúpivogur er meðal elstu verslunarstaða landsins, þar sem þýskir Hansakaupmenn hófu 

kaupskap og byggðu verslunarhús við Fýluvog í byrjun 16. aldar og síðar við sjálfan voginn 

skv. sérstöku leyfisbréfi Danakonungs hinn 20. júní 1589. Frá þeim tíma hefur kauptúnið 

verið miðstöð verslunar, útgerðar og annars athafnalífs á sunnanverðum Austfjörðum og hið 

afmarkaða landsvæði við voginn verið kjölfesta þeirrar byggðar, sem þar hefur þróast á 

rúmum 400 árum. 

Svipmót og sérstaða byggðarkjarnans við voginn helgast af einstæðum bergmyndunum og 

landslagseinkennum, lítt raskaðri strönd og fjölbreyttu menningarlandslagi, sem mótast hefur 

vegna langrar búsetu og athafnasemi. Byggðin býr yfir mikilli sögu, sem lúrir við hvert fótmál 

og hefur varðveist í margvíslegum minjum frá fyrri tíð. Af sýnilegum mannvirkjum vega 

þyngst hin friðuðu og endurbyggðu verslunarhús frá 18. og 19. öld ásamt yngri húsum og 

búsetuminjum af ýmsum toga. Á grundvelli alls þessa nýtur hið áformaða verndarsvæði 

hverfisverndar skv. aðalskipulagi sem meginkjarni þess miðsvæðis kauptúnsins, sem unnið 

hefur verið að deiliskipulagi á um nokkurt skeið. 

Vegna mikils verndargildis byggðarinnar við voginn hefur sveitarstjórn Djúpavogshrepps 

samþykkt að leggja til við mennta- og menningarmálaráðherra, að hið afmarkaða svæði verði 

gert að verndarsvæði í byggð í samræmi við lög nr. 87/2015. Sú umsókn er rökstudd í þessari 

greinargerð um leið og kynnt er stefna sveitarstjórnar um uppbyggingu svæðisins og þeir 

skilmálar um mannvirkjagerð og landslagsmótun, sem ætlað er að viðhalda og styrkja 

heildarsvipmót þess og menningarsögu- og náttúrufarslegt gildi til framtíðar. 

 

Djúpavogi 5. júlí 2017 

Andrés Skúlason, 

oddviti Djúpavogshrepps 

Tillaga að verndarsvæði í byggð 

Afmörku n verndarsvæðis 

Verndarsvæðið er 7,5 ha landspilda og myndar megin kjarnann í miðsvæði kauptúnsins, sem 

nýtur hverfisverndar skv. Aðalskipulagi Djúpavogshrepps 2008 - 2020. Um er að ræða 60-150 

m breiða skák, sem fylgir fjöruborði við Voginn og liggur meðfram austurströnd hans utan frá 

Brandsvík og suður á norðurenda 

Brennikletts, þaðan til suðvesturs og inn 

fyrir samfastan klettahrygg (Hlíðarhús- og 

Hlíðarendakletta) og gömlu 

Djúpavogskirkju, en síðan til norðurs 

meðfram götunni Búlandi og út fyrir hin 

aldagömlu verslunarhús á vesturströnd 

Vogsins. 

Afmörkun verndarsvæðis á sér sterka vísun 

í Aðalskipulag Djúpavogshrepps 2008 - 

2020 og miðast að miklu leyti við 

afmörkun miðsvæðis og hverfisverndar á 

fyrrnefnu svæði.  

Afmörkun verndarsvæðis í byggð á Djúpavogi. 

Byggingar, mannvirki og fornleifar innan verndarsvæðis 

Allar byggingar, mannvirki og fornleifar sem eru innan ofangreindrar afmörkunar 

verndarsvæðis í byggð. 

Skilmálar  

Í þessari fyrstu tillögu af verndarsvæði í byggð á Djúpavogi er lögð áhersla á að setja fram 

eins rúma skilmála og kostur er innan þess ramma, sem ákvæði laga nr. 87/2015 um 

verndarsvæði í byggð kveða á um. Ástæða þessa er tvíþætt: 

1. Þróist skilmálar og reglur skref fyrir skref og í samvinnu við íbúa er líklegra að þeim 

finnist þeir geta haft áhrif á þróun og uppbyggingu heimabyggðar og almenn sátt 

skapist um verkefnið.
1
 Slíkt er nauðsynlegt til að tryggja gæfuríkan framgang 

verkefnisins til framtíðar litið.  

2. Vinna við tillögugerð um verndarsvæði í byggð hefur varpað nýju ljósi á svæðið og í 

fyrsta skipti liggur nú fyrir heildstæð samantekt á staðháttum, sögu, þróun byggðar, 

fornleifum og byggingum á svæðinu. Hefur þetta veitt nýja sýn á svæðið. Til að 

tryggja yfirveguð og fagleg vinnubrögð er því nauðsynlegt að hugmyndir um nýtingu 

                                                 

1 Kaplan, R., Kaplan, S. & Ryan, R.L. (1998). With People in Mind. Design and Management of Everyday Nature. Washington DC: Island 
Press.  

svæðisins og áherslur innan þess fái rými til að gerjast og þróast eftir því sem tímar 

líða, frekari upplýsingar skjóta upp kollinum og ný sjónarmið koma fram. 

Skilmálar þeir sem hér eru settir fram gera ráð fyrir samþættri verndun. Með því er átt við að 

verndun menningarsögulegrar byggðar felist í að verndun og uppbygging haldist í hendur og 

breytingar innan verndarsvæðis miði að því að styrkja varðveislugildi einstakra þátta 

byggðarinar.
2
  

Skilmálarnir taka til 1) þess sem fyrir hendi er á verndarsvæðinu, þ.e. húsa, mannvirkja og 

umhverfis og almannarýma, og 2) nýrrar uppbyggingar innan svæðisins. Jafnframt taka 

skilmálarnir til heilda/þyrpinga og til 

bygginga eða lóða innan einstakra 

þyrpinga. 

Í töflu er verndarsvæðinu skipt upp í þrjú 

svæði; vestan, sunnan og austan vogsins. 

Hverju þessara þriggja svæða er svo aftur 

skipt upp minni heildir. Þá eru tilgreindar 

þær byggingar og önnur mannvirki sem eru 

innan afmörkunarinnar.  

Í töflunni er getið um varðveislugildi 

svæðanna þriggja, heildanna innan hvers 

svæðis og bygginga og mannvirkja innan 

hverrar heildar. Þá eru skilmálar gerðir um 

vernd og uppbyggingu svæðanna, 

heildanna, bygginganna og mannvirkjanna.  

Skipting verndarsvæðis; vestan, sunnan og austan vogsins. 

 

                                                 

2 Sjá Leiðbeiningar Minjastofnunar Íslands. 3 Verndarsvæði í byggð - tillaga og greinargerð, s. 16. 



 

 

 

 Svæði / hús  Varðveislugildi  Skilmálar  

1  Svæði vestan vogsins  Miðlungs  ¶ Öll uppbygging og endurgerð húsa, mannvirkja og umhverfi þeirra og almannarýma skal stuðla að 

styrkingu heildarásýndar svæðisins. Viðhalda og draga skal fram söguleg einkenni, samræma 

umfang og útlit bygginga og litaval mannvirkja.   

¶ Nýbyggingar skulu miða að því að styrkja heildarásýnd svæðisins. Þær skulu falla vel að umhverfi, 

staðháttum og virða menningarsöguleg einkenni byggðarinnar og samræmast henni hvað umfang, 

útlit og litaval varðar.  

¶ Leggja skal áherslu á að ávallt sé vandað til verka og efni sé af góðum gæðum.  

¶ Horfa skal sterklega til svæða milli mannvirkja. Móta skal skýra umgjörð um byggingar og styrkja 

tengsl milli þeirra. Fella skal bílastæði eins vel að umhverfi og mögulegt er.   

¶ Gróður á svæðinu skal falla vel að umhverfi og staðháttum. Gróðursetning sígrænna trjáa eru ekki 

heimiluð innan svæðisins.  

¶ Draga skal úr áberandi kennileitum á svæðinu sem ganga gegn ásýnd þess, staðháttum, umhverfi og 

menningarsögulegum einkennum.   

1.1  Gömlu  

verslunarhúsin  

Miðlungs  ¶ Heimilt er að endurreisa byggingu sem hefði sterka skírskotun til Krambúðarinnar (3) hvað 

staðsetningu varðar. Leitast skal við að láta bygginguna falla með rökréttum hætti að gömlu 

verslunarhúsatorfunni þ.e. Löngubúð og Fakorshúsi.  

¶ Heimilt er að breyta umhverfi húsanna en þó aðeins ef slíkt samræmist heildarsvipmóti húsanna og 

er til þess fallið að styrkja sögulega skírskotun.   

1.1.1  Langabúð - Búð 1 Hátt  ¶ Breytingar á útliti Löngubúðar eru óheimilar.   

1.1.2  Faktorshús - Búð 3  Hátt  ¶ Endurgerð Faktorshúss skal í öllum meginatriðum fylgja þeim tillögum sem lagðar hafa verið fram 

og unnið hefur verið eftir. Að endurgerð lokinni eru breytingar á útliti hússins óheimilar.  

1.2  Bakki  Lágt  ¶ Styrkja skal samspil götu, lóða og bygginga með því að aðskilja þessa þætti með skýrum hætti.   

¶ Hönnun og mótun göngugötu og dvalar- og útsýnissvæðis austan götunnar skal stuðla að því að 

greiðar og rökréttar tengingar verði milli svæða.  



 

 

 

1.2.1  Bakki 1 ï Geysir  Hátt  ¶ Breytingar á útliti Geysis eru óheimilar.   

¶ Hönnun lóðar og afmörkun hennar skal að hafa sterka sögulega skírskotun.  

1.2.2  Bakki 2 -  

Bakkabúð og 

þvottaplan  

Miðlungs  ¶ Nýbygging er heimiluð á lóðinni. Vegna áberandi staðsetningar lóðar í miðkjarna þéttbýlisins er 

sérstök ástæða til, ef ný bygging rís á reitnum, að hún taki ríkulegt mið af svipmóti nálægðrar 

byggðar m.a. hvað varðar umfang, útlit og litaval. Jafnframt þarf byggingin að falla að þeirri 

sögulegu umgjörð sem hún stendur á.   

¶ Umgjörð og umhverfi byggingar skal byggja upp í þágu miðbæjarlífs.  

1.2.3  Bakki 3 ï Sætún  Lágt  ¶ Heimilt er að reisa nýja byggingu á lóðinni. Byggingin skal taka sterklega mið að nærliggjandi 

byggingum hvað varðar umfang, efni, stíl og litaval.   

¶ Hönnun lóðar og afmörkun hennar skal falla vel að umhverfi sínu.  

1.3  Strandlína, 

hafnarkantur og 

bílastæði norðan 

Sætúns  

Lágt  ¶ Heimilt er að aðlaga fyllingar og grjóthleðslur að því marki sem hægt er, þannig að ásýnd 

standarinnar færist nær náttúrulegu horfi.   

¶ Heimilt er að færa uppsátur af svæðinu.  



 

 

 

 2 Svæði sunnan vogsins  Lágt  ¶ Öll uppbygging og endurgerð húsa, mannvirkja og umhverfi þeirra og almannarýma skal stuðla að 

styrkingu heildarásýndar svæðisins. Viðhalda og draga skal fram sérstöðu svæðisins, samræma 

umfang, útlit og litaval bygginga / mannvirkja.   

¶ Nýbyggingar skulu miða að því að styrkja heildarásýnd svæðisins. Þær skulu falla vel að umhverfi, 

staðháttum og virða söguleg einkenni og samræmast hvað umfang, útlit og litaval varðar.  

¶ Leggja skal áherslu á að ávallt sé vandað til verka og efni sé af góðum gæðum.  

¶ Horfa skal sterklega til svæða milli mannvirkja. Móta skal skýra umgjörð um byggingar og styrkja 

tengsl milli þeirra. Fella skal bílastæði eins vel að umhverfi og mögulegt er.   

¶ Horfa skal sterklega til svæðanna milli bygginga / mannvirkja. Setja skal skýra umgjörð um 

byggingar og styrkja tengsl milli þeirra. Við hönnun og mótun bygginga/mannvirkja skal eftir 

fremsta megni horfa til svæðisins í samhengi út frá sögulegum minjum sem svæðið hefur að geyma.   

¶ Uppbygging á minja- og áningarstöðum innan svæðisins skal vera hófleg, vönduð og falla vel að 

landi, staðháttum og minjum á hverjum stað.  

¶ Leggja skal áherslu á, þar sem því verður við komið, að byggja upp gönguleiðir innan svæðis sem 

hafa sögulega skírskotun. Uppbygging gönguleiða skal vera vönduð og falla vel að landi og 

staðháttum.  

¶ Gróður á svæðinu skal falla vel að umhverfi og staðháttum. Gróðursetning sígrænna trjáa eru ekki 

heimiluð innan svæðisins.  

2.1  Kirkjuaur  Miðlungs  ¶ Leggja skal áherslu á að styrkja heildarásýnd svæðisins og styrkja skal ramma umhverfis byggingar.  

¶ Leggja áherslu á að tengja svæðið við önnur svæði innan verndarsvæðisins.  

2.1.1  Djúpavogskirkja 

gamla - Steinar 1A  

Hátt  ¶ Endurgerð byggingarinnar skal í öllum meginatriðum fylgja þeim tillögum sem lagðar hafa verið 

fram og unnið hefur verið eftir. Að endurgerð lokinni eru breytingar á útliti byggingarinnar 

óheimilar.  

¶ Heimilt er að breyta umhverfi byggingarinnar en þó aðeins ef slíkt samræmist heildarsvipmóti 

þyrpingarinnar á Kirkjuaurnum og er til þess fallið að styrkja sögulega skírskotun.  



 

 

 

2.1.2  Presthúsið - Steinar 

1  

Hátt  ¶ Allar endurbætur á byggingunni skulu miða að því að styrkja sögulegt svipmót þess og heildarásýnd 

þyrpingarinnar á Kirkjuaurnum.  

¶ Heimilt er að breyta umhverfi byggingarinnar og skulu þær breytingar miða að því að styrkja 

sögulegt svipmót og ásýnd þyrpingarinnar á Kirkjuaurnum.  

2.1.3  Dalir - Steinar 3  Hátt  ¶ Allar endurbætur á byggingunni skulu miða að því að styrkja sögulegt svipmót þess og heildarásýnd 

þyrpingarinnar á Kirkjuaurnum.  

¶ Heimilt er að breyta umhverfi byggingarinnar og skal leitast við í þeim efnum að styrkja svipmót og 

ásýnd þyrpingarinnar á Kirkjuaurnum.  

2.2  Hlíðarhús ï og  

Hlíðarendaklettar  

Miðlungs  ¶ Leggja skal áherslu á að draga minjar fram og nýta þær til að auka aðdráttarafl svæðisins.   

¶ Heimilt er að byggja upp gönguleið um Mensaldurssund. Gönguleiðin skal vera vel greiðfær, vönduð 

og falla mjög vel að landi og staðháttum.  

2.3  Svæðið milli 

klettanna  

Lágt  ¶ Leggja skal ríka áherslu á að minjar á svæðinu verði hluti af heildarásýnd svæðisins og þær séu 

nýttar til að auka aðdráttarafl svæðisins.   

¶ Nýbyggingar á svæðinu skulu falla vel að heildarásýnd svæðsins og taka mið af svipmóti þess.  

2.3.1  Miðhús  Miðlungs  ¶ Breytingar, stækkun og/eða endurbætur skulu miða að því að viðhalda sem mest núverandi ásýnd.  

2.4  Brenniklettur  Miðlungs  ¶ Engar byggingar eru heimilaðar á svæðinu.  

¶ Leggja skal áherslu á að draga minjar fram og nýta þær til að auka aðdráttarafl svæðis.   

2.5  Svæðið neðan 

Brennikletts  

Lágt  ¶ Heimilt er að reisa tvær nýbyggingar á Bjargstúni. Byggingarnar skulu hafa sterka sögulega 

skírskotun til Suðurkaupstaðar (29) hvað staðsetningu, útlit, hlutföll og umfang varðar. Umhverfi og 

umgjörð bygginganna skal miða að því að styrkja heildarásýnd byggðarinnar við Voginn og binda 

hana saman með röklegum hætti.   

¶ Leggja skal áherslu á að uppbygging svæðis sé í þágu miðbæjarlífs.   

¶ Leggja skal leggja ríka áherslu á að minjar á svæðinu verði hluti af heildarásýnd svæðisins og þær 

séu nýttar til að auka aðdráttarafl svæðisins.   



 

 

 

2.5.1  Vogaland 2a/2b - 

Við Voginn   

Lágt  ¶ Breytingar og/eða endurbætur á útliti hússins skulu falla að byggð við Voginn, t.d. hvað hlutföll, 

litaval og merkingar varðar. Jafnframt skal þess gætt að viðhalda arkitektónískum einkennum 

byggingarinnar.  

¶ Leggja þarf áherslu á að umgjörð og umhverfi byggingarinnar miði að því að styrkja miðbæjarlíf.  

2.5.2  Hammersminni 2 ï 

Bjarg  

Lágt  ¶ Breytingar og/eða endurbætur á húsinu skulu miða að því að viðhalda sögulegum tengslum, t.d.  

¶ hvað staðsetningu, stærð, hlutföll og mælikvarða varðar.  

3  Svæði austan vogsins  Miðlungs  ¶ Öll uppbygging og endurgerð húsa, mannvirkja og umhverfi þeirra og almannarýma skal stuðla að 

styrkingu heildarásýndar svæðisins. Viðhalda og draga skal fram söguleg einkenni, samræma 

umfang og útlit bygginga og litaval mannvirkja. Leggja skal áherslu á að ávallt sé vandað til verka 

og efni sé af góðum gæðum.  

¶ Nýbyggingar skulu miða að því að styrkja heildarásýnd svæðisins. Þær skulu falla vel að umhverfi, 

staðháttum, sögu og menningu, og samræmast byggðinni kringum Voginn hvað umfang, útlit og 

litaval varðar.   

¶ Leggja skal áherslu á að endurgera hluta af gömlu bryggjunum og bryggjuhúsunum. Staðsetning og 

umfang bryggjanna skal hafa sögulega skírskotun. Umfang og staðsetning bryggjuhúsa skal einnig 

hafa sögulega skírskotun.  

¶ Leggja skal áherslu á að ávallt sé vandað til verka og efni sé af góðum gæðum.  

¶ Horfa skal sterklega til svæðanna milli bygginga/mannvirkja. Setja skal skýran ramma um byggingar 

og styrkja tengsl milli þeirra. Við hönnun og mótun bygginga skal eftir fremsta megni viðhafa 

skírskotun til sögulegra minja á svæðinu og samþætta nýju hlutverki og notkun.   

¶ Draga skal fram og veita upplýsingar um sögulega staði og minjar innan svæðisins.   

¶ Leggja skal áherslu á að uppbygging svæðis sé í þágu miðbæjarlífs.   

¶ Leggja skal áherslu á, þar sem því verður við komið, að byggja upp gönguleiðir innan svæðis sem 

hafa sögulega skírskotun. Uppbygging gönguleiða skal vera vönduð og falla vel að landi og 

staðháttum.  

¶ Gróður á svæðinu skal falla vel að umhverfi og staðháttum. Gróðursetning sígrænna trjáa eru ekki 

heimiluð innan svæðisins.  



 

 

 

3.1  Hóteltorfan  Lágt  ¶ Styrkja skal ramma og heildarásýnd hóteltorfunnar.   

¶ Umhverfi og umgjörð bygginganna skal miða að því að styrkja heildarásýnd byggðarinnar við 

Voginn og binda hana saman með röklegum hætti.   

¶ Öll uppbygging, þ.m.t. nýbyggingar og/eða viðbætur við núverandi hús skulu taka ríkt tillit til gömlu 

hótelbyggingarinnar, hvað umfang, hlutföll, útlit og litaval varðar.   

¶ Leggja áherslu á að tengja svæðið við önnur svæði innan verndarsvæðisins og að uppbygging innan 

þess sé í þágu miðbæjarlífs.  

3.1.1  Vogaland 4 ï  

Hótel Framtíð  

Hátt  ¶ Allar breytingar sem gerðar eru á útliti Hótels Framtíðar skulu miða við að færa bygginguna sem 

næst upprunalegu formi.  

3.1.2  Vogaland 4 ï 

Viðbygging  

Lágt  ¶ Allar endurbætur á byggingunni skulu miða að því að styrkja sögulegt svipmót byggðarinnar við 

voginn og heildarásýnd hóteltorfunnar.  

3.1.3  Vogaland 4 ï   

Meyjarskemman  

Miðlungs  ¶ Allar endurbætur á byggingunni skulu miða að því að styrkja sögulegt svipmót byggðarinnar við 

voginn og heildarásýnd hóteltorfunnar.  

3.2  Ströndin  Miðlungs  ¶ Leggja skal áherslu á að endurgera að hluta til gömlu bryggjurnar og bryggjuhúsin á svæðinu. 

Staðsetning og umfang bryggjanna sem og efnisval skal hafa sögulega skírskotun. Umfang og 

staðsetning bryggjuhúsa skal hafa sögulega skírskotun.  

3.2.1  Vogaland 7 ï Tríton  Hátt  ¶ Breytingar og/eða endurbætur hússins skulu falla hvað næst núverandi svipmóti þess t.d. hvað útlit, 

efnis- og litaval varðar. Heimilt er að reisa bryggju við húsið með hliðsjón af sögulegri skírskotun.  

3.3  Vogaland 12 (lóð)  Lágt  ¶ Heimilt er að reisa nýbyggingu. Hún skal falla vel að Sólvangi hvað varðar, útlit, hlutföll og umfang, 

jafnframt því að taka tillit til svipmóts byggðar við voginn.  

¶ Hönnun lóðar skal taka ríkulegt tillit til svipmóts byggðar við voginn. 



 

 

 

3.3.1  Vogaland 12 ï 

Sólvangur  

Hátt  ¶ Breytingar og/eða endurbætur á útliti hússins skulu miða að því að viðhalda sögulegum tengslum, 

t.d. hvað stærð, hlutföll og mælikvarða varðar.  

¶ Viðbætur við núverandi hús skulu taka ríkulegt tilliti til núverandi húss og svipmóts byggðar við 

voginn.   

3.4  Norðursvæðið  Lágt  ¶ Umhverfi og umgjörð bygginganna skal miða að því að styrkja heildarásýnd byggðarinnar við 

voginn og binda hana saman með röklegum hætti.   

¶ Allar breytingar á núverandi byggingum skulu taka mjög ríkt tillit til Trítons og miða að því að 

styrkja ásýnd og söguleg tengsl svæðisins.   

¶ Huga skal sérstaklega að svæðum milli bygginga. Setja skal skýran ramma um byggingar, styrkja 

tengsl milli þeirra og færa það sem næst upprunalegu horfi.  

3.4.1  Vogaland 3 ï 

Naustavogur  

Lágt  ¶ Breytingar og/eða endurbætur á húsinu skulu falla að byggð við voginn, t.d. hvað hlutföll, útlit og 

litaval varðar.  

3.4.2  Vogaland 5 ï Vogur  Lágt  ¶ Sérstaklega skal miða að því að breytingar og/eða endurbætur á húsinu miði að því að fella húsið 

sem best að byggð við voginn. Vanda skal sérstaklega til efnis- og litavals.  

¶ Leggja skal áherslu á að bæta umhverfi hússins og aðlaga tengsl þess að umhverfi Trítons.  

4  Ströndin fyrir botni 

vogsins  

Lágt  ¶ Heimilt er að aðlaga fyllingar og grjóthleðslur neðan Kallabakka að því marki sem hægt er, þannig 

að ásýnd fjörunnar færist nær náttúrulegu horfi.   

¶ Heimilt er að reisa bryggjur og/eða bryggjuhús sem hafa sögulega skírskotun. Staðsetning og 

umfang bryggjanna sem og efnisval skal hafa sögulega skírskotun. Umfang og staðsetning 

bryggjuhúsa skal hafa sögulega skírskotun.  

Samráð  

Allt frá því hugmyndir um verndarsvæði í byggð litu fyrst dagsins ljós hefur sveitarstjórn 

Djúpavogshrepps verið áhugasöm um þátttöku og hefur séð mjög vænlega tengingu milli 

verndarsvæðis í byggð og deiliskipulagsvinnu fyrir miðbæjarsvæðið á Djúpavogi, sem nú er í 

gangi. Skipulags-, framkvæmda- og umhverfisnefnd (SFU) voru fyrst kynntar hugmyndir um 

verndarsvæði í byggð á fundi 24. júní 2015 í tengslum við vinnu að drögum að deiliskipulagi 

fyrir miðbæjarsvæðið á Djúpavogi. Í framhaldinu voru íbúum kynntar hugmyndirnar á fundi 

25. júní 2015 og lagt upp með að verndarsvæði í í byggð væri mikilvæg forsenda í 

fyrrgreindri deiliskipulagsvinnu. Á fundinum var farið lauslega yfir helstu atriði frumvarps að 

lögum um verndarsvæði í byggð og hvað verndarsvæði í byggð fæli í sér.  

Á fundi SFU 15. október 2015 var aftur rætt um verndarsvæði í byggð í tengslum við 

miðbæjarskipulag en þá höfðu lög nr. 87/2015 um verndarsvæði byggð verið afgreidd frá 

Alþingi. Frekari umræða um verndarsvæði í byggð fór svo fram á íbúafundi á Djúpavogi síðar 

sama dag. Sveitarstj·rn Dj¼pavogshrepps samĪykkti § fundi 16. okt·ber 2015 Ăað tillaga að 

verndarsvæði í byggð (sbr. lög nr. 87/2015) verði útbúin samhliða gerð deiliskipulags fyrir 

miðbæjarsvæði á Djúpavogi innan þess svæðis sem nú þegar nýtur hverfisverndar skv. 

Aðalskipulagi Djúpavogshrepps 2008 ï 2020. Með þessu stefnir Djúpavogshreppur á að 

verða fyrsta sveitarfélagið á landinu til að útbúa tillögu af þessu tagi. Sveitarstjórn samþykkir 

að fela oddvita og formanni SFU að vinna að framgangi málsins.ñ 

Djúpavogshreppur sendi inn umsókn um fjárveitingu til að hefja undirbúning verndarsvæðis í 

byggð til Minjastofnunar 30. nóvember 2015. Í kjölfar þess voru lögð fram drög að afmörkun 

svæðisins. Umræða um verndarsvæði í byggð fór fram á fundi sveitarstjórnar 19. maí 2016 og 

seinna sama dag á íbúafundi. Þann 15. ágúst 2016 ítrekaði Djúpavogshreppur umsókn sína frá 

30. nóvember 2015. Minjastofnun Íslands samþykkti umsókn Djúpavogshrepps 14. september 

2016.  

Í kjölfar styrkveitingarinnar óskaði formaður SFU eftir að Fornleifastofnun Íslands tæki að sér 

fornleifaskráningu innan þess svæðis sem afmarkað hafði verið og lauk þeirri vinnu í janúar 

2017. Þá var hafist handa gerð tillögu og greinargerðar fyrir verndarsvæðið. 

Fyrstu drög að tillögu og greinargerð voru kynnt á fundi SFU 23. febrúar 2017 og á íbúafundi 

seinna sama dag. Nokkuð endanleg greinargerð, drög að skilmálum auk uppdrátta var svo 

kynnt sveitarstjórn 15. júní 2017 og 28. sama mánaðar var vinnan kynnt íbúum. Tillaga að 

verndarsvæði í byggð ásamt greinargerð og uppdráttum var samþykkt til auglýsingar á fundi 

sveitarstjórnar 13. júlí 2017. 

Kynningarefni vegna auglýsingar á tillögu að verndarsvæði í byggð var sent íbúum 

Djúpavogshrepps um miðjan júlí. Voru þeir hvattir til að kynna sér tillöguna og fylgiskjöl 

hennar sem voru aðgengileg á vef og á skrifstofu sveitarfélagsins frá 21. júlí til 1. september 

2017. Ein athugasemd barst.  

Sveitarstjórn samþykkti endanlega tillögu ásamt greinargerð og uppdráttum á fundi 14. 

september 2017 og vísaði í framhaldinu málinu til staðfestingar ráðherra.  

1. Inngangur 

Markmið þessarar greinargerðar er að kynna meginröksemdir fyrir þeirri tillögu 

sveitarstjórnar, að afmarkað svæði á Djúpavogi verði gert að verndarsvæði í byggð og njóti 

sérstakrar verndar skv. lögum nr. 87/2015 og reglugerð nr. 575/2016. Samantektin er unnin 

með hliðsjón af Leiðbeiningum Minjastofnunar Íslands um frágang á tillögu og greinargerð 

um verndarsvæði í byggð og skal hér fylgt úr hlaði með nokkrum orðum. 

1.1 Verndun byggingararfs og búsetuminja  

Ákvörðun sveitarstjórnar Djúpavogshrepp um sérstakt 

verndarsvæði við voginn á sér drjúgan aðdraganda, enda 

hefur friðun og vernd tiltekinna húsa og afmarkaðra svæða 

innan byggðarlagsins verið órjúfanlegur hluti þeirrar 

umræðu um skipulagsmál, sem farið hefur fram á vettvangi 

hennar og meðal íbúanna um langt árabil. 

Á undanförnum árum hefur Djúpavogshreppur staðið fyrir 

umfangsmiklum rannsóknum og skráningu á búsetuminjum 

í hreppnum, þ.e. gömlum húsakosti og fornleifum. Þær 

aĦgerĦir eru ² anda Īeirrar stefnu sveitarstj·rnar ĂaĦ skapa 

umhverfisvÞna ²mynd af sveitarf®laginuñ meĦ Īv² meĦal 

annars ĂaĦ friĦa og vernda svÞĦi og staĦi sem taliĦ er aĦ 

hafi mikilvægt gildi í náttúrufarslegu og menningarlegu 

tillitiñ.
3
 

Segja má að fyrsti vísir að viðurkenningu sveitarstjórnar á mikilvægi byggingararfsins fyrir 

tilvist og skipulag byggðarinnar væri settur fram í Aðalskipulagi fyrir Búlandshrepp og 

Djúpavog 1989-2009, Īar sem eitt meginmarkmiĦa skipulagsins var aĦ Ă[v]arĦveita sérkenni 

landslags og byggĦar svo og sºgufrÞg h¼s (mannvirki) muni og minjarñ.
4 
 

Með þessu markmiði skipulagsins urðu þáttaskil í þágu verndunar, því að undir lok 8. 

áratugarins voru allt aðrar áherslur í farvatninu. Voru þá uppi stórtækar hugmyndir um að nýta 

mesta hluta svæðisins kringum voginn undir iðnaðarlóðar með tilheyrandi mannvirkjagerð og 

innsta hluta vogsins undir allstóra smábátahöfn. Teiknistofan Höfði vann að gerð Tillögu að 

aðalskipulagi fyrir Djúpavog 1978 ï 1988, þar sem þessar hugmyndir voru settar fram. Gerð 

þessa skipulags lauk aldrei, þó svo að ákveðnum þáttum þess hafi verið fylgt eftir, s.s. 

byggingu hafnargarðs árið 1995. Í aðalskipulagi fyrir Búlandshrepp og Djúpavog var meira 

litið til sérkenna landslags og því dregið mjög úr umfangi mannvirkja við voginn, þótt enn 

væri gert ráð fyrir uppbyggingu iðnaðar og atvinnureksturs umhverfis hann. 

  

                                                 

3 Aðalskipulag Djúpavogshrepps 2008-2020, s. 97. 
4 Aðalskipulag [...] 1989-2009, s. 72. 

Tillaga að Aðalskipulagi á Djúpavogi 1978 ï 1988, sem unnin var af Teiknistofunni Höfða í júní 1978. 

 

Aðalskipulag fyrir Búlandshrepp og Djúpavog 1989 ï 2009, sem unnið var af Teiknistofu Guðrúnar Jónsdóttur.  
























































































































































































































































































































